
W Gabra tal-gurisprudenza

SENTENZA TAL-QORTI TAL-GUSTIZZJA (It-Tieni Awla)

23 ta’ April 2020*

“Rinviju ghal decizjoni preliminari — Direttiva 78/660/KEE — Kontijiet annwali ta’ ¢erti forom ta’
kumpanniji — Prin¢ipju ta’ stampa vera u gusta — Akkwist ta’ attiv finanzjarju fiss minn kumpannija
b’responsabbilta limitata — Registrazzjoni, bhala telf, fil-kont tal-qligh u t-telf, ta’ skont marbut ma’ dejn
ta’ iktar minn sena, li ma jiggenerax interessi, u registrazzjoni tal-prezz tal-akkwist tal-attiv fiss, bhala
attiv, fil-karta tal-bilan¢ wara t-tnaqgqis tal-iskont”

Fil-Kawza C-640/18,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-cour d’appel de Mons (il-Qorti tal-Appell ta’ Mons, il-Belgju), permezz ta’ decizjoni tal-
21 ta’ Settembru 2018, li waslet fil-Qorti tal-Gustizzja fit-12 ta’ Ottubru 2018, fil-procedura
Wagram Invest SA
Vs
L-Istat Belgjan,
IL-QORTI TAL-GUSTIZZJA (It-Tieni Awla),
komposta minn A. Arabadjiev (Relatur), President tal-Awla, P. G. Xuereb u T. Von Danwitz, Imhallfin,
Avukat Generali: G. Pitruzzella,
Registratur: M. Aleksejev, Kap ta’ Divizjoni,
wara li rat il-procedura bil-miktub u wara s-seduta tat-18 ta’ Settembru 2019,
wara li kkunsidrat 1-osservazzjonijiet ipprezentati:
— ghal Wagram Invest SA, minn B. Paquot u J. Terfve, avukati,

— ghall-Gvern Belgjan, minn C. Pochet, J.-C. Halleux u P. Cottin, bhala agenti,

— ghall-Gvern Germaniz, inizjalment minn J. Moller, U. Bartl, M. Hellmann u T. Henze,
sussegwentement minn J. Moller, U. Bartl u M. Hellmann, bhala agenti,

— ghall-Gvern Awstrijak, minn J. Schmoll u G. Hesse, bhala agenti,

— ghall-Kummissjoni Ewropea, minn H. Stevlbaek, N. Gossement u C. Perrin, bhala agenti,

* Lingwa tal-kawza: il-Franciz.

wara li semghet il-konkluzjonijiet tal-Avukat Generali fis-seduta tas-27 ta’ Novembru 2019,

taghti 1-prezenti

Sentenza

It-talba  ghal decizjoni  preliminari tirrigwarda l-interpretazzjoni  tar-Raba’  Direttiva
tal-Kunsill 78/660/KEE tal-25 ta’ Lulju 1978 ibbazata fuq l-Artikolu [44(2)(g) KE] dwar il-kontijiet
annwali ta’ ¢erti tipi ta’ kumpanniji (GU Edizzjoni Specjali bil-Malti, Kapitolu 17, Vol. 1, p. 21).

Din it-talba tressqet fil-kuntest ta’ kawza bejn Wagram Invest SA u l-Istat Belgjan, dwar it-taxxa fuq
il-kumpanniji dovuta minn din il-kumpannija ghas-snin fiskali 2000 u 2001.

I1-kuntest guridiku

Id-dritt tal-Unjoni
It-tielet premessa tad-Direttiva 78/660 tiddisponi:

“Billi huwa mehtieg [...] li jigu stabbiliti fil-Komunita il-htigijiet legali minimi u ekwivalenti dwar sa fejn
ghandha tkun disponibbli l-informazzjoni finanzjarja ghall-pubbliku minn kumpanniji li huma
fkompetizzjoni ma’ xulxin.”

Skont 1-Artikolu 2 ta’ din id-direttiva:

“l...]

3. Il-kontijiet annwali ghandhom jaghtu stampa vera u gusta ta’ l-attiv, tal-passiv, tal-pozizzjoni
finanzjarja u tal-qligh jew telf tal-kumpannija.

4. Meta l-applikazzjoni tad-disposizzjonijiet ta’ din id-Direttiva ma tkunx bizzejjed biex taghti stampa
vera u gusta fis-sens ta’ paragrafu 3, ghandha tinghata informazzjoni izjed.

5. Meta fkazijiet eccezzjonali l-applikazzjoni tad-dispozizzjoni ta’ din id-Direttiva tkun inkompatibbli
ma’ l-obbligu specifikat fil-paragrafu 3, wiehed ghandu jitbieghed minn dik id-dispozizzjoni sabiex
tinghata stampa vera u gusta fis-sens tal-paragrafu 3. Kull tbeghid bhal dak ghandu jintwera fin-noti
dwar il-kontijiet flimkien ma’ spjegazzjoni tar-ragunijiet ghal dan u dikjarazzjoni dwar l-effett tieghu
fuq l-attiv, il-passiv, il-pozizzjoni finanzjarja u l-qligh u telf. L-Istati Membri jistghu jfissru l-kazijiet
eccezzjonali relattivi u jispecifikaw ir-regoli rilevanti u spe¢jali.

[...]”
L-Artikolu 31(1) tal-imsemmija direttiva jipprovdi:

“L-Istati Membri ghandhom jassiguraw li l-entrati kollha murija fil-kontijiet annwali huma valutati
skond il-principji generali li gejjin:

[...]

(¢) il-valutazzjoni ghandha ssir fuq bazi prudenti, u b’'mod partikolari:
(aa) profitti biss maghmula fid-data tal-karta tal-bilanc¢ jistghu jkunu maghduda,

bb) ghandu jittiehed qies tal-passiv kollha li jinqalghu matul is-sena finanzjarja koncernata jew
is-sena ta’ qabel, ukoll jekk dawn l-passiv jigu jidhru biss bejn id-data tal-karta ta’ bilan¢ u
d-data ta’ meta jinkitbu;

(¢¢) ghandu jittiehed kont tad-deprezzament kollu, kemm jekk ir-rizultat tas-sena finanzjarja ikun
ta’ telf u kemm jekk ikun ta’ qligh;

(d) ghandu jittiehed kont tad-dhul u l-ispejjez li ghandhom x’jagsmu mas-sena finanzjarja,
irrispettivament mid-data ta’ meta dawn id-dhul jew spejjez ikunu ricevuti jew imhallsa;

(e) il-komponenti ta’ entrtaturi ta’ l-attiv u l-passiv ghandhom jigu valutati separatament;

[...]”
Skont 1-Artikolu 32 tal-istess direttiva:

“L-entrati murija fil-kontijiet annwali ghandhom jigu valutati skond 1-Artikoli 34 sa 42, li huma bazati
fuq il-principju ta’ prezz tal-bejgh jew spiza tal-produzzjoni.”

L-Artikolu 35 tad-Direttiva 78/660 jipprevedi:

“l. (a) Attiv fiss ghandu jigi valutat bi prezz tal-bejgh jew spiza tal-produzzjoni, bla hsara ghal (b) u
(¢) ta’ hawn taht,;

(b) Il-prezz tax-xiri jew l-ispiza tal-produzzjoni ta’ attiv fiss b’hajja utli ekonomika limitata
ghandhom jitnaqqsu b’aggustamenti tal-valur kalkolati biex ihassru l-valur ta’ dak l-ativ
sistematikament fuq il-hajjiet utli u ekonomici taghhom;

(¢) (aa) Aggustamenti tal-valur jistghu jsiru dwar attiv fiss finanzjarju, sabiex ikunu valutati skond
ic-cifra aktar baxxa li ghandha tigi attribwita lilhom fid-data tal-karta tal-bilanci;

(bb) Aggustamenti tal-valur ghandhom isiru, dwar attiv fiss, kemm jekk il-hajjiet ekonomici
taghhom ta’ uzu huma limitati u kemm jekk le, sabiex ikunu valutati skond ic-¢ifra aktar
baxxa li ghandha tigi attribwita lilhom fid-data tal-karta tal-bilanci jekk huwa mistenni li
t-tnaqqis fil-valur taghhom ser ikun permanenti.;

(¢¢) L-aggustamenti tal-valur imsemmija f(aa) u (bb) ghandhom jigu addebitati fil-kont ta’
qligh u telf u murija separatament fin-noti tal-kontijiet jekk huma ma kienux jidhru
separatament fil-kont ta’ qligh u telf,;

(dd) Valutazzjoni fl-inqas mill-valuri previsti f(aa) u (bb) ma jistghux jitkomplew jekk
ir-ragunijiet li ghalihom saru l-aggustamenti fil-valur m’ghadhomx japplikaw.;

(d) Jekk attiv fiss huwa s-suggett ta’ aggustamenti e¢cezzjonali fil-valur ghal skopijiet ta’ tassazzjoni
biss, l-ammont ta’ l-aggustamenti u r-ragunijiet ghaliex isiru ghandhom jintwerew fin-noti
tal-kontijiet.

2. Il-prezz tax-xiri ghandu jigi kalkolat biz-zieda mal-prezz imhallas ta’ l-ispejjez in¢identali ghalih.

3. (a) L-ispiza tal-produzzjoni ghandha tigi kalkolata biz-zieda mal-prezz tax-xiri tal-materja prima u
oggetti ta’ konsum ta’ l-ispejjez li jistghu jkunu direttament atttribwibbli ghall-prodott relattiv.;

(b) Proporzjon ragonevoli ta’ l-ispejjez jistghu jkun attribwibbli biss indirettament ghall-prodott

relattiv jista’ jizdied ma’ l-ispejjez tal-produzzjoni sa fejn huma ghandhom xX’jagsmu
mal-perjodu tal-produzzjoni.

4. L-interessi fuq kapital imsellef biex jiffinanzja l-produzzjoni ta’ attiv fiss jistghu jinghaddu ma’
l-ispejjez tal-produzzjoni sa fejn huma ghandhom x’jagsmu mal-perjodu tal-produzzjoni. F'dak il-kaz,
l-inkluzjoni ta’ dawk l-interessi taht “Attiv” ghandha tintwera fin-noti tal-kontijiet.”

Id-dritt Belgjan

L-Artikolu 24 tad-Digriet Irjali tat-30 ta’ Jannar 2001 li jimplimenta 1-Kodi¢i dwar il-Kumpanniji
(Moniteur belge tas-6 ta’ Frar 2001, p. 3008, iktar ’il quddiem id-“Digriet Irjali tat-30 ta’ Jannar 2001”)
jipprovdi:

“Il-kontijiet annwali ghandhom jaghtu stampa vera u gusta tal-attiv, tal-passiv, tal-pozizzjoni finanzjarja
u tal-qligh jew telf tal-kumpannija.

Jekk l-applikazzjoni tad-dispozizzjonijiet ta’ dan it-titolu ma tkunx suffi¢jenti sabiex jigi ssodisfatt dan
ir-rekwizit, ghandha tinghata informazzjoni addizzjonali fl-Anness.”

L-ewwel paragrafu tal-Artikolu 29 ta’ dan id-Digriet Irjali, li jinsab fil-Kapitolu II ta’ dan tal-ahhar,
intitolat “Regoli ta’ evalwazzjoni”, jipprovdi:

“Fkaz eccezzjonali fejn l-applikazzjoni tar-regoli ta’ evalwazzjoni previsti f'dan il-kapitolu ma twassalx
ghal konformita mar-rekwizit [tal-ewwel paragrafu] tal-Artikolu 24, ghandha ssir deroga minnhom
bl-applikazzjoni ta’ dan l-artikolu.”

L-Artikolu 35 tal-imsemmi Digriet Irjali jipprovdi:

“Bla hsara ghall-applikazzjoni tal-Artikoli 29, 57, 67, 69, 71, 73 u 77, l-attiv ghandu jigi evalwat skont
il-valur tal-akkwist tieghu u ghandu jitnizzel fil-karta tal-bilan¢ b’dan l-istess valur, wara li jitnaqqsu
d-deprezzament u t-tnaqgqis fil-valuri relattivi.

II-valur tal-akkwist ghandu jfisser il-prezz tal-akkwist iddefinit fl-Artikolu 36 jew l-ispiza
tal-produzzjoni ddefinita fl-Artikolu 37 jew il-valur tal-kontribuzzjoni ddefinit fl-Artikolu 39.”

Skont 1-Artikolu 67(2) tad-Digriet Irjali tat-30 ta’ Jannar 2001:

“Ir-registrazzjoni fil-karta tal-bilan¢ tad-djun fil-valur nominali taghhom ghandha tkun akkumpanjata
mir-registrazzjoni fil-kontijiet tal-aggustament tal-passiv u tar-rizultati prorata temporis abbazi
tal-interessi komposti:

[...]

(¢) tal-iskont tad-djun li ma jiggenerawx interessi jew li fughom jiddekorru interessi anormalment
baxxi, meta dawn id-djun:

1° huma rimborsabbli fdata 'l boghod iktar minn sena, b’effett mid-dhul taghhom fil-patrimonju
tal-kumpannija, u

2° jirrigwardaw jew ammonti mnizzla bhala dhul fir-rendikont tal-qligh jew telf, jew prezz ta’
trasferiment ta’ attiv fiss jew ferghat ta’ attivita.

[...]”

Skont 1-Artikolu 77 ta’ dan id-Digriet Irjali, 1-Artikolu 67 tieghu japplika b’mod analogu ghad-djun ta’
natura u ta’ tul korrispondenti.

Il-kawza principali u d-domandi preliminari

Permezz ta’ ftehim tal-10 ta’ Jannar 1997, Wagram Invest, li ghandha l-uffic¢ju rregistrat taghha
fil-Belgju u li kienet imsejha, fiz-zmien tal-fatti inkwistjoni fil-kawza principali SCRL HDB de
promotion et de gestion, akkwistat minghand id-direttur taghha azzjonijiet ta’ IENA SA ghal prezz ta’
BEF 24000000 Frank Belgjan (EUR 594 944.45), pagabbli f16-il pagament ta’ kull sitt xhur ta’
BEF 1500000 (EUR 37 184.02), minghajr interessi, fejn l-ahhar pagament kien dovut fl-
10 ta’ Lulju 2004.

Permezz tat-tieni ftehim, tal-10 ta” Marzu 1999, Wagram Invest akkwistat minghand id-direttur taghha
azzjonijiet ohra ta’ IENA ghal prezz ta’ BEF 31 760 400 (EUR 787 319.75), pagabbli fi 12-il pagament ta’
kull sitt xhur ta” BEF 2 646 700 (EUR 65 609.97), minghajr interessi.

Il-prezz li serva bhala bazi ghal dawn iz-zewg ftehimiet ta’ cessjoni tal-azzjonijiet ta’ IENA
jikkorrispondi ghall-prezz imhallas mill-azzjonisti ta” din il-kumpannija meta dawn kienu ssottoskrivew
ghaz-zieda fil-kapital, ftit Zzmien qabel.

Sabiex tikkalkola l-imsemmija tranzazzjonijiet ta’ xiri ta’ azzjonijiet, Wagram Invest ghaddiet l-entrati
ta’ kontabbilta li gejjin:

— registrazzjoni fil-passiv tal-karta tal-bilanc¢ taghha tad-dejn fir-rigward tad-direttur fost id-djun ta’
iktar minn sena, bil-valur nominali tieghu, jigifieri ta” BEF 24000000 (EUR 594 944.45) u ta’
BEF 31760400 (EUR 787 319.75);

— registrazzjoni fl-attiv tal-2 005 azzjoni miksuba fil-10 ta’ Jannar 1997 b’valur attwalizzat ta’
BEF 18233827 (EUR 452 004.76) u ta’ 1993 azzjoni miksuba fl-10 ta’ Marzu 1999 b’valur
attwalizzat ta’ BEF 25871 302 (EUR 641 332.82);

— registrazzjoni fil-kont tal-aggustament (kont 4901) tal-iskont li jikkonsisti fid-differenza bejn il-valur
nominali tad-dejn u l-valur attwalizzat tal-attiv fiss, jigifieri BEF 5766173 (EUR 142 939.69) u
BEF 5889098 (EUR 145 986.93), u

— registrazzjoni bhala spejjez finanzjarji, fl-gheluq ta’ kull sena finanzjarja, ta’ proporzjon ta’ spejjez li
ghandhom jigu posposti li jikkorrispondu ghall-iskont tad-dejn.

Fl-gheluq tas-sena fiskali 2000, Wagram Invest ikkontabbilizzat proporzjon tal-ispejjez ta’
BEF 1970339 (EUR 48 843.42), jigifieri BEF 1000506 (EUR 24 801.89) ghall-azzjonijiet akkwistati
matul is-sena 1997 u BEF 969 833 (EUR 24 041.53) ghal dawk akkwistati matul is-sena 1999.

Fl-gheluq tas-sena fiskali 2001, Wagram Invest ikkontabbilizzat proporzjon tal-ispejjez ta’
BEF 2676 318 (EUR 66 344.19), jigifieri BEF 843 090 (EUR 20 899.65) ghall-azzjonijiet akkwistati matul
is-sena 1997 u BEF 1833228 (EUR 45 444.53) ghal dawk akkwistati matul is-sena 1999.

Ir-rata tal-iskont adottata ghall-attwalizzazzjoni kienet ir-rata tas-suq applikabbli ghal tali djun
fil-mument tad-dhul taghhom fil-patrimonju, jigifieri 8 %.

Wara verifika, l-amministrazzjoni fiskali Belgjana qieset 1i kellha tichad I-ispejjez tal-iskont
ikkontabbilizzati u mnaqqsa ghas-snin fiskali 2000 u 2001 u, minkejja n-nuqqas ta’ gbil ta’ Wagram
Invest, baghtitilha decizjoni ta’ taxxa fit-28 ta’ Ottubru 2002.

Fuq din il-bazi, l-amministrazzjoni fiskali Belgjana imponiet fuq Wagram Invest zewg kontribuzzjonijiet

addizzjonali tat-taxxa fuq il-kumpanniji ghas-snin fiskali 2000 u 2001, fl-20 ta’ Novembru 2002 u fit-
18 ta’ Novembru 2002 rispettivament.

Peress li l-ilment imressaq minn Wagram Invest fit-18 ta’ Frar 2003 ma wassalx ghal decizjoni
tad-direttur ta’ din l-amministrazzjoni fit-terminu applikabbli ta’ sitt xhur, din il-kumpannija
pprezentat azzjoni quddiem it-tribunal de premiére instance de Namur (il-Qorti tal-Ewwel Istanza ta’
Namur, il-Belgju) fl-10 ta” Marzu 2005.

Permezz ta’ sentenza tal-20 ta’ Dicembru 2007, dik il-qorti ddikjarat it-talba ghall-annullament
tad-decizjoni tal-amministrazzjoni fiskali infondata u kkonfermat il-fondatezza tal-kontribuzzjonijiet
addizzjonali tat-taxxa kkontestati.

Ghaldagstant Wagram Invest appellat minn din is-sentenza quddiem il-cour d’appel de Liege (il-Qorti
tal-Appell ta’ Liege, il-Belgju), li, f'sentenza tal-14 ta’ Ottubru 2011, ikkonfermat is-sentenza tal-ewwel
istanza.

Wagram Invest ressqet appell ta’ kassazzjoni fit-2 ta’ Lulju 2014. II-Cour de cassation (il-Qorti
tal-Kassazzjoni, il-Belgju) annullat, b’sentenza tal-11 ta’ Marzu 2016, is-sentenza tal-cour d’appel de
Liege (il-Qorti tal-Appell ta’ Liege) u baghtet il-kawza quddiem il-cour d’appel de Mons (il-Qorti
tal-Appell ta’ Mons, il-Belgju).

Ghalkemm din il-qorti tal-ahhar tammetti li I-metodu ta’ kontabbilta uzat minn Wagram Invest huwa
konformi mad-dispozizzjonijiet tad-dritt Belgjan, b'mod partikolari mal-Artikolu 77 tad-Digriet Irjali
tat-30 ta’ Jannar 2001, hija tistagsi jekk tali metodu huwiex konformi mal-Artikolu 2(3) sa (5)
tad-Direttiva 78/660, moqri flimkien mal-Artikolu 32 ta’ din id-direttiva.

F'dawn ic-cirkustanzi, il-cour d’appel de Mons (il-Qorti tal-Appell ta’ Mons) iddecidiet li tissospendi
l-proceduri quddiemha u li taghmel lill-Qorti tal-Gustizzja d-domandi preliminari li gejjin:

“1) Il-kuncett ta’ stampa vera u gusta msemmija fl-Artikolu 2(3) [tad-Direttiva 78/660] jawtorizza, meta
jkun hemm xiri ta’ attiv finanzjarju fiss minn kumpannija pubblika b’responsabbilta limitata,
ir-registrazzjoni bhala telf fil-kont tal-qligh u t-telf ta’ skont marbut ma’ dejn ta’ iktar minn sena,
minghajr interessi, u r-registrazzjoni tal-prezz ta’ akkwist tal-attiv fiss bhala attiv fil-karta tal-bilanc¢
wara t-tnaqqis tal-imsemmi skont, fid-dawl tal-principji ta’ evalwazzjoni li jidhru fl-Artikolu 32
tad-direttiva msemmija iktar il fuq?

2) Il-formula ‘fkazijiet ec¢ezzjonali’ li tikkundizzjona l-applikazzjoni tal-Artikolu 2(5) tad-Direttiva
[78/660] u li tippermetti li tigi michuda l-applikazzjoni ta’ dispozizzjoni (ohra) tal-imsemmija
direttiva ghandha tigi interpretata fsens li din id-dispozizzjoni tista’ tapplika biss sa fejn jigi
kkonstatat li 1-osservanza tal-principju ta’ stampa vera u gusta ma tistax tintlahaq bl-osservanza
tad-dispozizzjonijiet ta’ din id-direttiva, jekk ikun il-kaz, flimkien ma’ riferiment komplementari
fl-annessi skont 1-Artikolu 2(4) tal-imsemmija direttiva?

3) L-Artikolu 2(4) tad-[Direttiva 78/660] ghandu jigi applikat bi prijorita b’'mod li huwa biss jekk
riferiment komplementari ma jippermettix li tigi zgurata l-applikazzjoni effettiva tal-principju ta’
stampa vera u gusta stipulat mill-Artikolu 2(3) tal-imsemmija direttiva li tista’ ssir applikazzjoni
tal-possibbilta li tigi michuda l-applikazzjoni ta’ dispozizzjoni ta’ din id-direttiva prevista
mill-Artikolu 2(5) taghha u dan, biss fkazijiet eccezzjonali?”

Fuq id-domandi preliminari

’

Preliminarjament, ghandu jigi rrilevat 1li 1-kawza principali hija ta’ natura fiskali. Issa,
id-Direttiva 78/660, li l-interpretazzjoni taghha hija mitluba fdan il-kaz, ma ghandhiex l-ghan li

ta’ bazi ghad-determinazzjoni, mill-awtoritajiet fiskali tal-Istati Membri, tal-bazi taxxabbli u tal-ammont
ta’ taxxi, bhat-taxxa fuq il-kumpanniji inkwistjoni fil-kawza principali (ara, fdan is-sens, is-sentenza tat-
3 ta’ Ottubru 2013, GIMLE, C-322/12, EU:C:2013:632, punt 28).

Madankollu, il-Qorti tal-Gustizzja rrikonoxxiet li 1-kontijiet annwali jistghu jintuzaw bhala bazi ta’
riferiment mill-Istati Membri ghal skopijiet ta’ taxxa, kif inhu 1-kaz fid-dritt Belgjan (ara, f'dan is-sens,
is-sentenzi tat-3 ta’ Ottubru 2013, GIMLE, C-322/12, EU:C:2013:632, punti 27 u 28, u tal-
15 ta’ Gunju 2017, Immo Chiaradia u Docteur De Bruyne, C-444/16 u C-445/16, EU:C:2017:465,
punt 33).

Fugq l-ewwel domanda

Permezz tal-ewwel domanda taghha, il-qorti tar-rinviju tistagsi, essenzjalment, jekk, fkaz ta’ akkwist,
minn kumpannija pubblika b’responsabbilta limitata, ta’ attiv finanzjarju fiss li ghalih il-hlas tal-prezz
huwa previst li jsir progressivament fuq medda ta’ zmien twil minghajr interessi, fkundizzjonijiet
simili ghal dawk ta’ self, il-principju ta’ stampa vera u gusta stabbilit fl-Artikolu 2(3)
tad-Direttiva 78/660 ghandux jigi interpretat fis-sens li jipprekludi l-uzu ta’ metodu ta’ kontabbilta li
jipprevedi r-registrazzjoni, bhala telf, fil-kont tal-qligh u t-telf, ta’ skont marbut mad-dejn ta’ iktar minn
sena, li ma jiggenerax interessi fir-rigward ta’ dan l-akkwist, u r-registrazzjoni tal-prezz tal-akkwist
tal-attiv fiss, bhala attiv, fil-karta tal-bilan¢ wara t-tnaqqis tal-imsemmi skont.

Preliminarjament, ghandu jigi enfasizzat li d-Direttiva 78/660, skont it-tielet premessa taghha, hija
intiza biss sabiex tistabbilixxi kundizzjonijiet minimi dwar il-portata tal-informazzjoni finanzjarja li
ghandha tinghata lill-pubbliku (sentenza tat-3 ta’ Ottubru 2013, GIMLE, C-322/12, EU:C:2013:632,
punt 29 u l-gurisprudenza ccitata).

L-osservanza tal-principju ta’ stampa vera u gusta tikkostitwixxi l-ghan principali tad-Direttiva 78/660.
Skont dan il-principju, li jinsab fl-Artikolu 2(3) ta’ din id-direttiva, il-kontijiet annwali ghandhom
jaghtu stampa vera u gusta tal-patrimonju, tas-sitwazzjoni finanzjarja u tal-qligh jew tat-telf
tal-kumpannija (ara, fdan is-sens, is-sentenza tat-3 ta’ Ottubru 2013, GIMLE, C-322/12,
EU:C:2013:632, punt 30 u l-gurisprudenza ccitata).

l-attivitajiet u t-tranzazzjonijiet li huma megqjusa li jiddeskrivu u, min-naha l-ohra, li I-informazzjoni ta’
kontabbilta tinghata fil-forma megqjusa l-iktar valida u l-iktar wahda adatta sabiex tissodisfa I-bzonnijiet
ta’ informazzjoni tat-terzi, minghajr ma jigu ppregudikati l-interessi tal-kumpannija kkoncernata
(sentenza tal-14 ta’ Settembru 1999, DE + ES Bauunternehmung, C-275/97, EU:C:1999:406, punt 27).

Barra minn hekk, il-Qorti tal-Gustizzja specifikat li I-applikazzjoni tal-prin¢ipju ta’ stampa vera u gusta
ghandu jkun iggwidat, sa fejn dan ikun possibbli, mill-prin¢ipji generali inkluzi fl-Artikoli 31
tad-Direttiva 78/660, fosthom il-principju ta’ prudenza stabbilit fl-Artikolu 31(1)(¢) ta’ din id-direttiva
li huwa ta’ importanza partikolari (sentenza tat-3 ta’ Ottubru 2013, GIMLE, C-322/12, EU:C:2013:632,
punt 32 u l-gurisprudenza ccitata).

Skont id-dispozizzjonijiet tal-Artikolu 31(1)(¢) tad-Direttiva 78/660, it-tehid inkunsiderazzjoni
tal-elementi kollha — profitti maghmula, spejjez, dhul, riskji u telf — li huma realment marbuta
mas-sena inkwistjoni jippermetti li tigi zgurata l-osservanza tal-principju ta’ stampa vera u gusta
(sentenza tat-3 ta’ Ottubru 2013, GIMLE, C-322/12, EU:C:2013:632, punt 33 u l-gurisprudenza
¢citata).

Barra minn hekk, il-prin¢ipju ta’ stampa vera u gusta ghandu jiftiechem ukoll fid-dawl tal-prin¢ipju
stabbilit fl-Artikolu 32 tad-Direttiva 78/660, li jistabbilixxi li l-evalwazzjoni tal-entrati inkluzi
fil-kontijiet annwali ghandha tkun ibbazata fuq il-prezz tal-akkwist jew fuq l-ispiza tal-produzzjoni
(ara, fdan is-sens, is-sentenza tat-3 ta’ Ottubru 2013, GIMLE, C-322/12, EU:C:2013:632, punt 34).

Skont dan l-artikolu, l-istampa vera u gusta li l-kontijiet annwali ta’ kumpannija ghandhom jaghtu hija
bbazata fuq evalwazzjoni tal-attiv mhux abbazi tal-valur reali tieghu, izda abbazi tal-ispiza storika
tieghu (sentenza tat-3 ta’ Ottubru 2013, GIMLE, C-322/12, EU:C:2013:632, punt 35).

Fdan il-kaz, fejn kuntratt ta’ akkwist ta’ attiv finanzjarju fiss jipprevedi l-hlas tal-prezz progressivament
fuq medda ta’ zmien twil, minghajr interessi, il-legizlatur Belgjan ikkunsidra t-tranzazzjoni ta’ akkwist,
li hija formalment unika, bhala tranzazzjoni kkostitwita, fir-realta, minn zewg elementi, jigifieri, minn
naha, l-akkwist innifsu tal-attiv finanzjarju fiss u, min-naha l-ohra, tranzazzjoni ta’ self implicitu.

Fdawn ic¢-¢irkustanzi, il-valur nominali tal-prezz imhallas ghall-akkwist tal-attiv finanzjarju fiss, li
jikkorrispondi ghall-prezz storiku ta’ dan l-attiv fiss, jinkludi, fir-realta, zewg elementi, jigifieri, minn
naha, il-valur attwalizzat tal-prezz tal-akkwist tal-attiv fiss, li jikkorrispondi ghall-prezz tax-xiri
minghajr l-interessi implic¢iti tas-self, u, min-naha l-ohra, ammont li jikkorrispondi ghal dawn
l-interessi impliciti.

Ghalhekk, il-metodu ta’ kontabbilta inkwistjoni fil-kawza principali, li jipprevedi, minn naha,
l-inkluzjoni fl-attiv tal-valur attwalizzat tal-prezz imhallas ghall-attiv finanzjarju fiss, jigifieri l-valur
nominali minghajr l-interessi impli¢iti, u, min-naha l-ohra, l-inkluzjoni fkont ta’ aggustament ta’ skont
li jirrapprezenta l-interessi impliciti, li l-ammont tieghu jikkorrispondi ghad-differenza bejn il-valur
nominali tad-dejn ikkuntrattat ghall-akkwist tal-attiv fiss u l-valur attwali ta’ dan id-dejn, jaghti stampa
vera u gusta taz-zewg elementi ta’ din it-tranzazzjoni.

Kif tenfasizza l-Kummissjoni Ewropea, dan il-metodu ta’ kontabbilta, meta jigi applikat fkundizzjonijiet
normali tas-suq, jaghti precedenza lis-sustanza tat-tranzazzjoni fuq il-forma taghha, billi jaghti lok ghal
tehid inkunsiderazzjoni tal-valur tal-attiv fiss li josserva l-principju ta’ stampa vera u gusta, abbazi ta’
evalwazzjoni li tiehu inkunsiderazzjoni I-fatturi rilevanti kollha, b’'mod partikolari, fdan il-kaz,
l-ispejjez finanzjarji, anki jekk tali pizijiet, li huma impli¢iti, ma jirrizultawx formalment mill-valur
nominali tal-prezz tal-akkwist tal-element tal-attiv ikkonc¢ernat.

Fid-dawl tal-kunsiderazzjonijiet kollha precedenti, ghall-ewwel domanda ghandha tinghata r-risposta li,
fil-kaz ta’ tranzazzjoni ta’ akkwist minn kumpannija pubblika b’responsabbilta limitata ta’ attiv
finanzjarju fiss, li ghaliha l-hlas tal-prezz huwa previst li jsir progressivament fuq medda ta’ zmien
twil, minghajr interessi, taht kundizzjonijiet simili ghal dawk ta’ self, il-principju ta’ stampa vera u
gusta stipulat fl-Artikolu 2(3) tad-Direttiva 78/660 ghandu jigi interpretat fis-sens li ma jipprekludix
l-uzu ta’ metodu ta’ kontabbilta li jipprevedi r-registrazzjoni, bhala telf, fil-kont tal-qligh u t-telf, ta’
skont, bir-rata tas-suq, marbut mad-dejn ta’ iktar minn sena, li ma jiggenerax interessi fir-rigward ta’
dak l-akkwist, u r-registrazzjoni tal-prezz tal-akkwist tal-attiv fiss, bhala attiv, fil-karta tal-bilan¢ wara
t-tnaqqis tal-imsemmi skont.

Fugq it-tieni u t-tielet domanda

Fid-dawl tar-risposta moghtija ghall-ewwel domanda, ma hemmx lok li tinghata risposta ghat-tieni u
t-tielet domanda.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija dik il-qorti li tiddec¢iedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (It-Tieni Awla) taqta’ u tiddeciedi:

Fil-kaz ta’ tranzazzjoni ta’ akkwist minn kumpannija pubblika b’responsabbilta limitata ta’ attiv
finanzjarju fiss, li ghalih il-hlas tal-prezz huwa previst li jsir progressivament fuq medda ta’
zmien twil, minghajr interessi, taht kundizzjonijiet simili ghal dawk ta’ self, il-principju ta’
stampa vera u gusta stipulat fl-Artikolu 2(3) tad-Direttiva tal-Kunsill 78/660/KEE tal-
25 ta’ Lulju 1978 ibbazata fuq l-Artikolu [44(2)(g) KE] dwar il-kontijiet annwali ta’ certi tipi ta’
kumpanniji, ghandu jigi interpretat fis-sens li ma jipprekludix 1-uzu ta’ metodu ta’ kontabbilta li
jipprevedi r-registrazzjoni, bhala telf, fil-kont tal-qligh u t-telf, ta’ skont, bir-rata tas-suq, marbut
mad-dejn ta’ iktar minn sena, li ma jiggenerax interessi fir-rigward ta’ dak l-akkwist, u
r-registrazzjoni tal-prezz tal-akkwist tal-attiv fiss, bhala attiv, fil-karta tal-bilan¢ wara t-tnaqqis
tal-imsemmi skont.

Firem

